ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 19-Ի N 522-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱ​ՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը  
Նախագծի մշակման համար հիմք է հանդիսացել ՀՀ Նախագահի մոտ 29.09.2012թ. կայացած խորհրդակցության  N ՀՆԱ-8  արձանագրության 2-րդ կետը և ՀՀ կառավարության հոկտեմբերի 18-ի հոկտեմբերի 2012 թվականի «33. Առողջապահության ոլորտում պետական վերահսկողության և դեղորայքային քաղաքականության հիմնախնդիրների լուծման ծրագրին և ծրագրի կատարումն ապահովող միջոցառումների ցանկին հավանություն տալու մասին» N 42 արձանագրային որոշման հավելված 2-ի հիմնախնդիր 1-ի 2-րդ կետը:
Որոշման նախագծի ընդունումը պայմանավորված է նշված որոշմամբ հաստատված «Հայաստանի Հանրապետության առողջապահության նախարարության պետական հիգիենիկ և հակահամաճարակային տեսչության կողմից իրակա​նացվող ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարա​գրում» ոլորտների ցանկում դեղատնային գործունեությունը ներառելու, ինչպես նաև պետական հիգիենիկ և հակահամաճարակային տեսչության վերահսկման ոլորտների ցանկը ամբողջացնելու անհրաժեշտությամբ: 

2. Ընթացիկ իրավիճակը և խնդիրները
«Առողջապահության ոլորտում պետական վերահսկողության և դեղորայքային քաղաքականության հիմնախնդիրների լուծման ծրագրին և ծրագրի կատարումն ապահովող միջոցառումների ցանկին հավանություն տալու մասին» արձանագրային որոշման հավելված 2-ի Հիմնախնդիր 1. Առողջապահության ոլորտում պետական վերահսկողության իրականացման մեխանիզմների և կառուցվածքների անբավարարություն 2-րդ կետով նախատեսված է Դեղեր ներմուծող, արտահանող  և դեղագործական գործունեություն իրականացնող անձանց կողմից պարտադիր պահանջների և պայմանների ապահովման` ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին ՀՀ կառավարության որոշման նախագիծը կառավարության հաստատմանը ներկայացնելը: 

Միաժամանակ դեղատները և դեղատնային կրպակները (այսուհետ` դեղատներ) արդեն իսկ ներառված են Հայաստանի Հանրապետության կառավարության 2012 թ-ի ապրիլի 19-ի N 522-Ն որոշմամբ հաստատված «Հայաստանի Հանրապետության առողջապահության նախարարության պետական հիգիենիկ և հակահամաճարակային տեսչության կողմից իրականացվող ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագրում: 

3. Կարգավորման նպատակը և բնույթը
Նախագիծը մշակելու ընթացքում պարզվեց, որ որոշման առաջին մասով սահմանված մեթոդաբանությունը` հիմնված ոլորտային և անհատական ռիսկի վրա, ռիսկի գնահատման չափանիշները, ինչպես նաև Հայաստանի Հանրապետության տնտեսական գործունեության տեսակների դասակարգչում (այսուհետ` ՏԳՏԴ) առկա դեղեր ներմուծող, արտահանող և դեղագործական գործունեություն իրականացնող անձանց գործունեության տեսակները ամբողջովին կիրառելի են դեղատների համար: 

Որոշման նախագիծը նպատակ ունի ամբողջացնել Հանրապետության կառավարության 2012 թ-ի ապրիլի 19-ի N 522-Ն որոշմամբ հաստատված  «Հայաստանի Հանրապետության առողջապահության նախարարության պետական հիգիենիկ և հակահամաճարակային տեսչության կողմից իրականացվող ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագրում» ներառված պետական հիգիենիկ և հակահամաճարակային տեսչության վերահսկման ոլորտների ցանկը` լրացնելով Հայաստանի Հանրապետության տնտեսական դասակարգչում առկա և ՀՀ ԱՆ պետական հիգիենիկ և հակահամաճարակային տեսչության վերահսկման ենթակա,  բայց որոշման մեջ  չներառված ոլորտները և դրանց ոլորտային ռիսկը:  
Այսպիսով, Դեղեր ներմուծող, արտահանող և դեղագործական գործունեություն իրականացնող անձանց կողմից պարտադիր պահանջների և պայմանների ապահովման` ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին ՀՀ կառավարության առանձին որոշման մշակումը կհանգեցներ անհարկի կրկնությունների, իսկ Հայաստանի Հանրապետության կառավարության 2012 թ-ի ապրիլի 19-ի N 522-Ն որոշմամբ հաստատված «Հայաստանի Հանրապետության առողջապահության նախարարության պետական հիգիենիկ և հակահամաճարակային տեսչության կողմից իրականացվող ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագրում» ամեն դեպքում անհրաժեշտ կլիներ կատարել փոփոխություններ: 

Ուստի Դեղեր ներմուծող, արտահանող և դեղագործական գործունեություն իրականացնող անձանց կողմից պարտադիր պահանջների և պայմանների ապահովման` ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին ՀՀ կառավարության առանձին որոշման նախագծի փոխարեն մշակվեց  «Հայաստանի Հանրապետության կառավարության 2012 թվականի ապրիլի 19-ի N 522-Ն որոշման մեջ փոփոխություններ և լրացումներ կատարելու մասին» ՀՀ կառավա​րության որոշման նախագիծը, որով դեղատները ներառվել են որոշման առաջին մասով սահմանված վերահսկողության ոլորտների ցանկում, միաժամանակ դրանք հանվել են որոշման առողջապահական  կազմակերությունների (Հայաստանի Հանրապետության տնտեսական գործունեության տեսակների դասակարգչի (այսուհետ` ՏԳՏԴ) հատված 86) համար սահմանված առանձին մեթոդաբանության բաժնից:
4. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ առողջապահության նախարարության պետական հիգիենիկ և հակահամաճարակային տեսչության մասնագետների կողմից՝ Տեսչական բարեփոխումների քարտուղարության և Միջազգային ֆինանսական կորպորացիայի փորձագետների աջակցությամբ:
5. Ակնկալվող արդյունքը 
Նախագծի ընդունմամբ ակնկալվում է ապահովել ՀՀ Նախագահի մոտ 29.09.2012թ. կայացած խորհրդակցության  N ՀՆԱ-8  արձանագրության 2-րդ կետի և ՀՀ կառավարության 2012 թվականի  հոկտեմբերի 18-ի «33.Առողջապահության ոլորտում պետական վերահսկողության և դեղորայքային քաղաքականության հիմնախնդիրների լուծման ծրագրին և ծրագրի կատարումն ապահովող միջոցառումների ցանկին հավանություն տալու մասին» N 42 արձանագրային որոշման հավելված 2-ի հիմնախնդիր 1-ի 2-րդ կետի պահանջը`   դեղատնային գործունեությունը ներառելով «Հայաստանի Հանրապետության առողջապահության նախարարության պետական հիգիենիկ և հակահամաճարակային տեսչության կողմից իրակա​նացվող ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագրում» նշված ոլորտների ցանկում և դրանց նկատմամբ կիրառելով որոշման առաջին մասով սահմանված մեթոդաբանությունը (հիմնված ոլորտային և անհատական ռիսկի վրա), և ռիսկի գնահատման չափանիշները:

Միաժամանակ Նախագծի ընդունմամբ ակնկալվում է կատարել օրենքի պահանջը` կապված ՀՀ առողջապահության նախարարության պետական հիգիենիկ և հակահամաճարակային տեuչությունում ռիuկի վրա հիմնված uտուգումների համակարգի ներդրման հետ` ամբողջությամբ ներառելով ՀՀ ԱՆ պետական հիգիենիկ և հակահամաճարակային տեսչության վերահսկման ենթակա ոլորտները և դրանց ոլորտային ռիսկը:  

6. Այլ տեղեկություններ (եթե այդպիսիք առկա են)
Այլ տեղեկություններ առկա չեն:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 19-Ի N 522-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱ​ՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ  ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2012 թվականի ապրիլի 19-ի N 522-Ն որոշման մեջ փոփոխություններ և լրացումներ կատարելու մասին» ՀՀ կառավա​րության որոշման նախագծի ընդունումից հետո այլ իրավական ակտերի ընդունման անհրաժշետություն չի առաջանա: 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 19-Ի N 522-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱ​ՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության կառավարության 2012 թվականի ապրիլի 19-ի N 522-Ն որոշման մեջ փոփոխություններ և լրացումներ կատարելու մասին» ՀՀ կառավա​րության որոշման նախագծի ընդունման կապակցությամբ պետական բյուջեում ծախսերի և եկամուտների էական ավելացում կամ նվազեցում չի առաջանա: 

